
Bolo di Ròm

E bolo aki tin un struktura manera Bolo di Pan. E pudin di vania huntu ku e ròm ta duna e bolo aki un dushi smak.

Meskla di Bolo:

175 
gr. di suku

1 
kùp di zeta dushi

4 
webu grandi

1 
telep di ensensia di pecan nut

1
 telep di ensensia di vania

1 
paki di pudin di vania instantáneo

250 
gr. di cakemeel

1 
telep di kané na puiru

½ 
telep di salu

½ 
kùp di awa

½ 
kùp di ròm

Nechi hinté (± 13) plùs mulá (±1/3 kùp)

Chèri kònfeit kòrá ku bèrdè

Stropi di Ròm:

3 
kuchara di manteka dushi

½ 
kùp di suku

¼ 
kùp di awa

¼ 
kùp di ròm

Preparashon:

Hunta un tulbandvorm di 25 cm. bon ku manteka òf res. Stroi poko suku aden i bòlt’e pa saka e suku ku ta di mas. Drecha e nechinan hinté ku e chèri nan nèchi den e bòm di e forma. Pone un nechi, un chèri, un nechi etc. Pone e banda plat di e nechi den e bòm di e forma di bolo. Despues ta stroi poko nechi mulá fini tambe aserka. Pone e forma un banda. Pone suku, zeta, webu i e ensensianan den un kòmchi i bati tur kos bon. Agregá e pudin di vania. Sefta cakemeel i salu huntu. Meskla ròm ku awa huntu. Agregá e cakemeel i meskla di ròm bùrt pa bùrt. Kuminsá ku cakemeel i kaba ku cakemeel. Basha e meskla aki ku kuidou den e forma ku nos a prepará. Hinka e forma mesora den un fòrnu bon kayente na 350°F / 180°C durante mas o ménos 35 minüt òf te ora e bolo ta kla. Ora e bolo ta kla nos ta pone manteka, suku, awa i ròm den un paila riba un kandela mediano. Ora e meskla kuminsá herebé i e manteka a dirti e ta kla. Prek e bolo rònt ku un palu di saté i basha e meskla di ròm mesora riba e bolo kayente. Laga e bolo fria den e forma i despues ta bolt’e riba un skalchi. E frutanan ta keda bunita riba e bolo. E bolo aki ta yen di ròm pues e no ta un bolo pa mucha!! E ta un bolo hopi dushi!! Su siguiente dia e ta smak mas dushi. Sirbi e bolo ku eiskrim di vania.

Pa mas reseta dushi wak riba nos website: www.desireegourmet.com  

